
Tað er ikki hissini skoðsmál, 
sum Kaj Leo og hansara fólk 
fáa fra fyrrverandi sam­
bandshøvdinginum, Ed­
mundi Joensen. Í grein á 
síðu 10 í dag sigur hann m. a. 
soleiðis:

Samgongan átti at 
skammast.

Tað er lítið virðiligt fyri 
okkara land, at spariknív­
urin verður settur á kjarnu­
vælferðina í samfelagnum. 
Pensjónistar longu verða 
hildnir fyri gjøldur. Nú koma 

so sjúklingar afturat.
Hugsa tær, um tú bæði ert 

pensjónistur og sjúklingur? 
Hví skulu veikastu bólkarnir 
hava slíka viðferð?

Upp aftur óvirðiligari er 
tað, tá ið samgongan sam­
stundis futtar pensjónir hjá 
fólki av í asosialum flat­
skattalætta.

Sambandsflokkurin hevur 
eina serliga ábyrgd í hesum 
samanheingi.

Flokkurin hevur sosial­
liberalan politikk í sínum 
skjaldramerki men letur 
sum um, hetta ikki er so. 
Sama má sigast um 
ríkis fel a gs skaps­
stevnuna. Eisini 
hon er meitlað inn í 
floksins merki. Her 
yppir Sambands­

flokkurin eisini øksl.
Tað er óskiljandi.
Lesið greinina hjá Ed­

mundi Joensen á síðu 10.

So upprann dagurin, har føroyskir 
politikarar – við Miðflokkinum á 
odda – ætla at taka pengar frá fólki 
fyri at liggja á sjúkrahúsi.

Páskotið er, at tað javnan kemur 
fyri, at sjúklingar, sum eru liðugt 
viðgjørdir á Landssjúkrahúsinum 
og teimum báðum smáu sjúkrahús­
inum, ikki kunnu verða útskrivaðir, 
tí teir hava ongastaðni at fara. Or­
søkin til tað er, at talan um fólk, 
sum ikki klára seg sjálv, men sum 
Nærverkið einki nøktandi tilboð 
hevur til, hvørki á bústovni ella í 
heimarøktini.

Hetta heldur landsstýrismaðurin 
í heilsumálum ikki, at sjúkrahús­
verkið kann standa modell til, og tí 
fer hann at leggja uppskot fyri Løg­

tingið um at samtykkja, at tað skal 
bera til at krevja gjald frá hesum 
sjúklingunum.

Hetta er dømi um eina skipan, 
sum ikki riggar. Um ein landsstýr­
ismann – og allar helst eitt heilt 
landsstýrið – sum ikki megnar at 
loysa grundleggjandi trupulleikar 
í vælferðarsamfelagnum – men 
í staðin skrivar út rokningar til 
okkara veikastu samfelagsborgar­
ar.

Tað er hugstoytt at staðfesta, at 
politikarar koma sær at seta fram 
slíkar tankar. Vit kundu sagt, at tað 
kanska ikki er so løgið, at eitt høgr­
aradikalt landsstýri vil hava inn­
tøkur frá brúkaragjøldum. Men tað 
burdi undrað, at júst Miðflokkurin 

er eksponenturin fyri hesi radikalu 
avmontering av eini av grundsúlu­
num undir vælferðsamfelagnum, 
nevniliga ókeypis atgongd til sjúku­
viðgerð.

Men kortini undrar tað ikki. 
Og hví ger tað ikki tað, kunnu vit 
spyrja. Tað hevur eydnast Mið­
flokkinum at tosað í fleiri tungum í 
hesi samgongu. Meðan Karsten og 
Bill hava trivist væl, so hevur Jenis 
venað seg illa og hótt við at slitið 
samgonguna fleiri ferðir. Slíkt terir 
upp á trúvirði – og tí verða slíkar 
hóttanir frá Jenisi ikki tiknar fyri 
fult longur. Hvørki í hansara egna 
flokki, ei heldur í samgonguni ella 
fyri tað í løgtinginum og almenn­
inginum sum heild. Øll vita, at Jenis 

bluffar –  og bluff 
verður ikki 
tikið fyri fult 
fleiri ferðir.

Tað kann 
væl vera, at 
tað er ein 
trupulleiki, 
at ov frísk 
fólk liggja á 
s j ú k r a h ú s i 
–  fólk, sum 
hava tørv á 
aðrari hjálp 

enn viðgerð á sjúkrahúsi. Men 
tað hjálpir lítið at senda teim­

um eina rokning. 
Eru tað røktarheimspláss, 

sum Karsten Hansen saknar, 
so er adressan skeiv. Tað 
bøtir einki at plúndra tey 
á niðastu rókunum. Hasin 
trupulleikin skal loysast í 
politisku skipanini. Tað er 
tað, vit hava politikarar til.

Tað sigst, at nýggir kustar 
feia fest. Men tað er ikki í 
øllum førum, at tað passar.

Nýggja vónin hjá Gamla 
Sjálvstýrinum, Kristianna 
Winther Poulsen tók í gjár 
sæti á tingi fyri Jógvan 
Skorheim, sum hevur sitið 
har fyri Kára P.  Højgaard 
seinasta árið.

Og fyrsta dagin slapp 
Kristianna at vísa sítt 
virði sum talskvinna fyri 
smábarnafamiljur og javn­
støðu.

Men gakk. Hon dumpaði 

longu fyrsta dagin, tá hon 
atkvøddi ímóti andstøðu­
uppskotinum um at leingja 
barnsburðarfarloyvi.

Kristianna setir sína vón 
til Johan Dahl, sum hevur 
lovað at koma við einum 
sama slag uppskoti seinni 
í vár.

– Vit meina tað Kristi­
anna. Vit hvødu vónað, at 
tú kundi prógva títt virði 
– og at tú káraði at skræða 
tape'ið av munninum, men 
hetta boðar ikki frá góð­
um...

Skræð tape'ið 
av Kristianna

hví plúndra tey veiku?

Eirikur Lindenskov
eirikur@sosialurin.fo

Mikudagsblaðið verður borið ókeypis til hvørt húsarhald í Føroyum!

Edmund Joensen: 
Skamma teg Kaj Leo!

Send 
rokningina 
til Høgna 
og Anfinn
Edmund Joensen
tíðargrein á síðu 10

Ein lítil 
rætting frá 
Njál
Njál Djurhuus
kjak á síðu 10

Politiska skipanin eigur sjálvt 
at loysa trupulleikan


